
JUZ XXII 

31. Ngen barang api diantara udi kete 
(perepuan-perepun nebe’i) tetep taat 
ngen Allah Rasul ne ngen mengerjakan 
amal gi soleha niscaya keme melie ngen si 
pahalo duei kilei lt ngen keme semdio 
utuk ne reskey di mulia. 

32. Hei perpuan-perepuan nebe’i udi kete 
coa ba awie selewiegi leyen, amen udi 
bertaqwa maka jibeakba udi tunduk lem 
berbicara sing’go berkeinginanlah tun di 
ade penyakiet lem atie ne ngen ngucep ba 
baso I dek. 

33. Di padek n udi nak ume’ak nug ami ba 
udi behias ngen bertike’ak lakeu awie tun 
tun jahiliyah gi belo’o ngen direyba 
semyang, tuneiba zakat ngen ba mege’a 
Allah ngen rasul ne. Sunggeu Allah ade 
maksud lak melaput duso kuney udi. Hoi 
ahlul bait ngen m’bersi udi sebersi-
bersine. 

 

34. Ngen inget ba jano di mbaca nak umea nu 
kunai ayat-ayat Allah ngen hikmah 
(sunnah nabe’I nu). Sungge’u ne Allah 
adeba Maha lembu’et ngen maha namen 

35. Sungge’u ne semanie ngen selawie gi 
muslim, simanie ngen selawie gi mu’min. 
semanie ngen selawie gi tetep lem ta’at 
ne, semanie naen selawie gi bene’a, 
semanie ngen selawie gi sabar, semanie 
ngen selawie gi khusyu’, semanie ngen  
selawie di bersedekah, simanie ngen 
selawie di puaso, semanie ngen selawie gi 
meliaro kehormatan ne, semanie gi de’u 
sembut (gen) Allah. Allah udo semdio 
utuk udi ampunan ngen pahalo gile’i. 

36. Dan coa ba patut utuk semanie gi 
mukmin ngen coa (kulo) utuk selawie 
mukmin. Amen Allah ngen Rasul ne udo 
temtep suatu ketetapan bi ade bage’I udi 
pilihan (gi leyen) tentang urusan udi. 
Ngen barang api durhako mage’a Allah 
ngen rasul ne maka sungge’u ne si bi sesat 
gi nyato. 

37. Ngen (inget ba) wakteu udi made’ak 
ngen tun gi  Allah udo meliae nikmat 
ngen si ngen udi (kulo) udo melie 
mikmat ngen si:”Tahenba terus perpuan 
nu ngen taqwa ba mage’a Allah.”Bi udi 
nunyin nak lem atie nu jano Allah lak 
made;ak ne, ngen udi saben ngen 
manusio, sedang Allah ba gi lebe’ak 
berhak utuk udi lak saben, mako amen 
zaid udo mengakhiri kelak ne mage’a 
perepuan ne (mence’iene) keme mike’ak 
udi magea’ si supayocoa ade ge keberatan  
bagei tun mukmin utuk (mike’ak) 
perepuan-perepuan, anak-anak aket udi, 
amen anak-anak aket do sudoh semlesie 
kelak kunai perepuan ne, ngen adeba 
kelak Allah pastei terjijei. 

38. Coa ade sauté keberatan kunai nebe’I 
tentang jano udo temtep Allah bagei ne 
(Allah udo temtep gi awie o’) sebagai 
sunnah ne mage’a nebe’i-nebe’I bi udo 
trjijei belo’o ngen adeba temtep Allah o’ 
sauté gi pastei belakeu. 

39. (Do’a ba) tun-tun gi semapie risalah-
risalah Allah, udi saben mage’asi ngen udi 
coa meraso saben mage’a dikup tun (pun) 
seleyen mage’a Allah. Ngen bi cukup ba 
Allah di mene’a perhitungan. 

40. Muhammad o’ debat-debat iso si bapak 
kunai dikup semanie nak nataro nu. Si 
ade ba Rasulullah ngen penutup nebe’i-

nebe’I ngen adeba Allah Mahan amen 
jano bae. 

41. Hoi tun-tun berimen, dzikir ba (ngen 
senbut gen) Allah, zikir, bid’u-de’u ne. 

42. Ngen bertasbihlah mage’a ne wakteu 
puweng ngen keimen. 

43. Sib a milie rahmat mege’a udi ngen 
malaikat ne (minai apun utuk udi), 
supayo si kemlu’a udi kunai gelep mage’a 
cahaya (gite’ang) adeba si maha 
penyayang tun-tun beriman. 

44. Salam hormat mage’a udi (tun-tun 
mu’min o’) wakteu bilei udi teme’u ngen 
ne adeba.”salam: ngen si semdio phalo gi 
mulio utuk udi. 

45. Hoi Nabi, sungge’u ne keme mutus nu 
utuk jijei saksei, ngen tun ngen’in kabar 
baik ngen melie peringatan. 

46. Ngen udi jijei penyeru mage’a Agama 
Allah ngen izin utuk jijei cahayo di 
te’ang. 

47. Ngen sapie ba berita baik mage’a tun-tun 
mu’min. sunggeu ne utuk udi karunia 
gele’I kunai Allah. 

 
48. Ngen damina udi temurut tun-tun di 

kafir ngen tun-tun munafik o’. dami ba 
udi kemirau ganggeu an si ngen tawakkal 
ba nage’a Allah, ngen cukup ba Allah jijei 
pelindung. 

49. Hai tun-tun di berimen, amen udi 
nike’ak ngen selawie-selawie di berimen, 
udo o’udi ce’ie ne wakteu udi atu 
campo’a ngen si, mako debat kilei coa 
wajib das si iddah bage’I nu, di udi lak 
semperno ne, mako melie ba si mut’ah 

ngeri ken pes basi o’ngen caro gi padek-
padek ne. 

50. “Wei nbei! Sebenea ne keme ne 
menghalalke untuk nu ngenyan-ngenyan 
nu dek be ko nageak maskawinne ngen 
hamba sahaya dek ko tuan ne, magea jane 
dek ko dapet nak lem peperangan dek ne 
karunia kunei Tuhan untuk nu, ngen (dek 
cek o ba pulu) anak-anak slawei jak kenei 
sanak smanei bapak nu, anak slawei  jak 
kenei snak slawei bapaknu, anak-anak 
slawei jak kenai sanak smanei inoknu 
ngen anak-anak slawei jak kenai sanak 
slawei inok nu dek mileu hijrah bersamo 
nu, ngen slawei mukmin dek mageak ke 
direine nagea Nbei kalau Nbei lak 
menikeane, sebagai kekhususan untuk nu, 
coa untuk ketene tun mukmin. Keme be 
teu jane dek keme newwajibke untuk 
tobo o tentang ngennyan-ngennyan to bo 
o ngen hamba sahaya dek to bo o tuan 
mako coa menjijei kesempitan untuk nu, 
dan tuhan Maha pengampun, maha 
penyayang”. 

51. “Ko buleak menangguhkan (menggauli) 
api dek ko lak nak antaro to bo o 
(ngenyan-ngeny nu) ngen (buleak pulo) 
menggauli api (nak antaro tobo o) dek ko 
lak ngen api dek ko lak untuk mengguline 
igei nak antaro ngenyan-ngenyan nu dek 
be ko sisihke, mako coa ade doso 
untuknu. Dek cek o le beak paak untuk 
ketenangan atei tobo o, ngen tobo o cao 
meraso ibo. Dan to to rela magea jane 
dek be ko nageak magea to bo o ketene. 
Dan Tuhan namen jane dek (nunyin) nak 
lem ateinu. Dan Tuhan Mahan amen, 
maha penyantun”. 

52. Coa halal untuk nu (Muhammad) 
menikeak ke slawei-slawei (luyen) udem 
o, ngen coa buleak (pulo) menggitei to 
bo o magea ngeyan-ngenyan (dek leyen), 

meskipun kecantikanne menarik atei nu 
kecuali slawei-slawei (hamba sahaya) dek 
ko tuan ne dan Tuhan Maha mengawasi 
ketene o”. 

53. “Wei tun-tun dek berimen! Ami ban u 
masuk mai umeak-umeak Nbei kecuali 
men nu neizin ke untuk emuk coa mot 
wakteu mesak (kemukne) tapi men nu 
ennok mako masuk ba ngen amen nu 
udem ngemuk, kaleu ban u ami 
memperpanyang miling. Sebeneane dek 
ce o adalah menggageu nbei mako si 
(nbei) selek magea nu (untuk meloaknu 
keluwea). Dan Tuhan coa selek 
(meneangke) dek benea. Amen nu be 
kinai sesuateu (keperluan) magea to bo o 
(ngenyan-ngenyan Nbei) mako kinaiba 
jak kenei belakang tabir (caro) dek cek o 
ba lebeak suci untuk atei nu ngen atei to 
bo o, ngen coa buleak nu mgis (atei) 
rasu;ullah ngen cao buleak (pulo) 
menikeak ke ngenyan-ngenyan ne sean an 
ne udem (Nbei meninga), nien. Dek cek 
o ba sangat lei (dos one) nak sisi Tuhan”. 

54. Men nu menyateke sesuatu men coa o  
memunyinke, mako sebeneane Allah 
maha teu kete ne o. 

55. Coa dek duso untuk ngenyan-ngenyan 
Nbei (untuk bet meu coa be tabir) magea 
bapak-bapak to bo o, anak semanei-
semanei to bo, sanak smanei-smanei to 
bo o, anak smanei-smanei jak kenei sanak 
slawei to bo o, slawei-slawei to bo o (dek 
berimen) ngen hamba-hamba dek to bo o 
tuanne, ngen bertaqwa ban nu (ngeyan-
ngenyan Nbei) magea Tuhan, nien, 
Tuhan Maha menyaksikan kete ne o. 

56. Sebeneane Tuhan ngen Malaikat-malaikat 
ne berslawat untuk Nbei, wei tun-tun 
dek berimen! Berslawat ba udi untuk 

Nbei ngen nadeak ke ba salam secaro 
penoak kehormatan magei ne. 

57. Senebenea ne (magea) tun-tun mgis 
Tuhan ngen Rasul-Ne, Tuhan pasti 
melaknatne nak dunio ngen nak akherat 
magea senedione azab dek menghina ke 
untuk to bo o. 

58. Ngen tun-tun dek mgis tun-tun mukmin 
smanei ngen kaleu coa dek saleak dek to 
bo o mnea nien to bo o be emin 
kebohongan ngen doso dek nyato. 

59. Wei Nbei nadeak ba magea ngenyan-
ngenyan nu, anak-anak slawei nu, ngen 
ngenyan-ngenyan tun mukmin, “Dek baik 
ne to bo o menutup ke jelbab ne mai kete 
awak ne, dek cek o bat obo o lebeak 
mudeak untuk mengenal ke udem o to bo 
cao nggangeu dan Tuhan maha 
Pengampun Maha Penyayang. 

60. Nain, men tun-tun munafik, tun-tun dek 
bepenyakit nak lem atei ne ngen tun-tun 
dek nadeak kabar ngike nak mdineak coa 
bedan (jak kenai mgis). Niscayo keme 
melaok ke ko (untuk memerangi to bo o, 
udem ne to bo o cao igei jijei tetanggo nu 
(nak mdineak) amen coa jeang. 

61. Nak lem keadaan terlaknat. Nak ipe bae 
to bo o ne jumpai, to bo o pasti tenakep 
ngen nonoak coa pakei apun. 

62. Sebagai sunneak rasul Tuhan dek 
(belakeu kenai) untuk tun-tun dek be 
belo o ati terjijei (kerno ko) ngen ko coa 
temmeu ubeak nak sunnek Tuhan. 

63. Manusio betanye magea nu (Muhammad) 
tentang bilei kiamat. Nadeak ba, “ilmeu 
tentang bilei kiamat dek o cumin nak sisi 
Tuhan.” Ngen teu ko coa, buleak jijei 

bilai kiamat dek o be pa ak wakteu ne. 

64. Sebeneane, Tuhan melaknat tun-tun kafir 
ngen menyedioke untuk to bo o opoi 
menyalei-nyalei (nerako). 

65. To bo o kekal nak lem ne selamo-
lamone; to bo coa gen dapet pelinung 
ngen penulung. 

66. Sewakteu  bilei wakteu tebe’o  bolak-
balik lem nrako, tebe’o madeak:”alangne 
kebaik kaleu keme turut ngen Allah 
udem oh turut (kenai) pula ngen rasul”. 

67. Udem o tebe’o madeak:”Oi Tuhan keme 
sebeneane keme udem menurut 
pemimpin-pemimpin gen pengloi-
pengloi keme, udem o tebe’o 
menyesatkan keme kunei dalen (dek 
benea). 

68. Oi Tuhan keme, nileiba ngen tebe’o sikso 
duei kilei lipet den knutuk ba tebe’o ngen 
supeak dek lei. 

 

69. Woi tun-tun dek berimen, dangba nu 
mjijei awei tun-tun dek mgis Musa; mako 
Allah mbersine kunei tnodoak dek udi 
madeak. Gen adalah si suang dek mdapet 
kedudukan terhormat nak paak Allah. 

70. Woi tun-tun dek berimen, bertaqwa 
ngen Allah nadeak be kecek dek benar. 

71. Niscaya Allah mubeak untukmu amal-
amalan nu gen mengampun untukmu 
doso-sodonu. Gen barang api mnurut 
Allah gen rasul ne, mako sebenea-
sebeneane si udem mdapet menang dek 
lei. 

72. Sebenea-benea keme udem mengungkap 
pesen  ngen lenget, bumei, gen tebo-
tebo, mako ketene calak untuk memikil 
pesan o gen udi temos akan negisne, gen 

dipikullah pesen o oleh manusia. 
Sebeneane manusio o paling zalim gen 
paling bodong. 

73. Mako Allah mengazab tun-tun munafik 
sbong-sbong gen bei-bei gent un-tun 
musrikin sbong-sbong gen bei-bei; gen 
mako Allah mnrimo tobat tun-tun 
mu’min sbong-sbong gen bei-bei. Gen 
Allah maha mengampuni igei maha 
mnyayang. 

 

 

 

 

 

 

 

 

 

 

 

 

 

 

 

 

 

 

 

 

 

 

                  

               

                

                    

    

 


